
Ishopanishad with Shri Raghavendra Swami’s commentary

ఈశావాస్యోపనిషది శ్రీరాఘవేన్ద్రయతివిరచితః   ఖణ్డార్థః 

ఓం ॥ శ్రీప్రాణపతిమానమ్య   పూర్ణబోధాదిదేశికాన్  ।
ఈశావాస్యోపనిషదః కరిష్యామ్యర్థసఙ్గ్రహమ్   ॥

అస్యా ఉపనిషదః స్వాయమ్భువోమనుఋషిః । యజ్ఞనామా హరిర్దేవతా  । అనుష్టుబాది
యథాయోగ్యం ఛన్దో జ్ఞేయమ్  । “ అనేజద్” ఇత్యాదినా తత్త్వం వివక్షురుపదిష్టం
తత్త్వం అధికారిణ ఏవ హి హృద్యవతిష్ఠతే ,నాన్యస్య, ఇతి ఏతదుపనిషదధికారసిద్ధ్యర్థం 
విచ్ఛిన్నవిషయతృష్ణత్వం  తావదాద్యేన మన్త్రేణ  సయుక్తికం విధత్తే -
ఓం ఈశావాస్యమిదꣳ సర్వం యత్కిఞ్చ జగత్యాం జగత్ ।
తేన త్యక్తేన  భుఞ్జీథా  మా గృధః కస్యస్విద్ధనమ్  ॥ ౧॥

“యత్కిఞ్చ” జగదిదం తత్సర్వం ప్రవృత్త్యర్థం    ఆత్మని “ఈశావాస్యమ్” ।
ఆవాసమర్హతి , ఇతి ఆవాస్యమ్ । ఈశస్య ఆవాస్యం “ ఈశావాస్యం”, lస్క़్
ఈశానుప్రవిష్టమ్  rస్క़్
ఇత్యర్థః  । “ తదేవానుప్రావిశద్ ” ఇత్యాదేః । lస్క़్ అతోఽస్వతన్త్రమ్ rస్క़్ ఇతి
భావః ।
కిఞ్చ “ జగత్యాం” ప్రకృతావిదం  సర్వమాశ్రితమ్  । సా చ ఈశాయత్తాఽతోఽపి
అస్వతన్త్రమ్  । ఈశ ఏవ స్వతన్త్రః  । తేన కారణేన “ తేన”ఈశ్వరేణ “ త్యక్తేన ”
దత్తేన విత్తేన । lస్క़్ యదృచ్ఛాలబ్ధేన rస్క़్, ఇతి యావత్ । “భుఞ్జీథాః ”భోగం
కుర్యాః ।
“ కస్యస్విత్” కస్యాపి రాజాదేః సకాశాత్ “ ధనం” “మా గృధ”,నాఽకాఙ్క్షేథాః  ।
lస్క़్ ఈశాదన్యస్యాస్వాతన్త్ర్యేణ  తస్య దానే సామర్థ్యాభావాద్ , ఈశదత్తేనైవ
వర్తేత rస్క़్
- ఇతి భావః ॥ ౧॥
lస్క़్ తృష్ణావిచ్ఛేదవత్ ,స్వోచితకర్మానుష్ఠానమపి  జ్ఞానార్థినాం   ఆవశ్యకమ్rస్క़్,
ఇత్యాహ -

కుర్వన్నేవేహ కర్మాణి జిజీవిషేచ్ఛతꣳ సమాః ।

ఏవం త్వయి నాన్యథేతోఽస్తి న కర్మ లిప్యతే నరే ॥౨॥
“ శతం సమాః”, శతం వర్షాణి  । “ కాలాధ్వనోరత్యన్తసంయోగే”
(అష్టా .౨.౩.౫) ఇతి ద్వితీయా । ఇహ మానుషాదిజన్మనియావజ్ “ జిజీవిషేత్”
జీవితుమిచ్ఛేత్ తావత్ “ కర్మాణి” “ కుర్వన్నేవ” - lస్క़్ ఆమరణం
భగవత్పూజాత్మకాని
అసఙ్కల్పితఫలాని స్వోచితాని కర్మాణి సర్వథా కుర్యాద్rస్క़్ ఇతి యావత్ ।
కుతః? ఏవం కర్మాణి కుర్వతి నరే మనుష్యమాత్రేఽపి  త్వయి కర్మ పాపం న లిప్యతే ।
స్వోచితేన అసఙ్కల్పితఫలేన కర్మణా భగవత్పూజాం కుర్వన్తం అల్పాధికారిణామపి న
ప్రాగుత్తరాణి  పాపాని బాధన్తే । lస్క़్ తతశ్చ జ్ఞానాధికారీ  స భవతిrస్క़్ ఇతి
యావత్ ।
ఇతఃకర్మకరణాత్ lస్క़్ అన్యథా అకరణే కర్మ పాపం న లిప్యతrస్క़్ ఇతి నాస్తి ।
lస్క़్ భగవత్పూజామకుర్వన్తం పాపాని బాధన్త ఏవ । తతశ్చాసౌ జ్ఞానే  న అధిక్రియతే
।
అతశ్చ కర్మాణి కుర్యాద్rస్క़్ - ఇతి ।
పురుషార్థనయే , “ నియమాచ్చ” (బ్ర .సూ. ౩.౪.౭) ఇతి సూత్రభాష్యాదౌ
“ నరే జ్ఞానిన్యపి  త్వయి కర్మ న లిప్యత ఇతి నాస్తి” ఇతి lస్క़్ అపరోక్షజ్ఞానినోఽపి
కర్మాకరణే ముక్తౌ ఆనన్దహ్రాసరూప   పాపకర్మలేపో అస్త్యేవrస్క़్, ఇతి జ్ఞానిపరతయా
మన్త్రో వ్యాఖ్యాతః ॥౨॥
ఏవం ప్రాప్తాధికారం  ప్రతి  పరమాత్మతత్త్వబుభుత్సాజననాయ విపరీతజ్ఞానినో  నిన్దాయాం
ఆహ -

అసుర్యా నామ తే లోకా అన్ధేన  తమసాఽఽవృతాః ।
తాꣳస్తే ప్రేత్యాభిగచ్ఛన్తి  యే కే చాత్మహనో జనాః ॥ ౩॥

సుష్ఠు రమణం సూర్యమ్ । సుపూర్వస్య రమతర్డ్యప్రత్యయః   తద్విరుద్ధం
అసుర్యం మహాదుఃఖమ్ । అసుర్యమేషు అస్తీత్యసుర్యాః । అర్శ ఆద్యచ్
ప్రత్యయాన్తోఽయమ్  ।
మహాదుఃఖవత్త్వాద్ “ అసుర్యాః” । అసురప్రాప్యత్వాద్  వా “ అసుర్యాః” ।
“ అన్ధేన  తమసాః” అన్ధయతీతి  వ్యుత్పత్త్యా, నిబిడాన్ధకారేణ  ఇత్యర్థః  ।
lస్క़్ ఆవృతాస్తే ప్రసిద్ధా  యఃrస్క़్ ఇతి శేషః । లోకాస్తాన్ “ ప్రేత్య ”మృత్వా
“ అభిగచ్ఛన్తి” ।
lస్క़్ తే క?rస్క़్ ఇత్యత ఉక్తం, “య” ఇతి । “ఆత్మహనః” - lస్క़్ యథావద్

ఆత్మానమజ్ఞాత్వా  వైపరీత్యేన  జానన్తో,యే కేచన వర్తన్తే  తే సర్వేఽపి
అభిగచ్ఛన్తిrస్క़్, ఇతి । “నామ” - lస్క़్ నిశ్చితమేతద్rస్క़్, ఇత్యర్థః  ॥ ౩॥
అనేజదేకం మనసో జవీయో నైనద్దేవా   ఆప్నువన్పూర్వమర్షత్  ।
తద్ధావతోఽన్యానత్యేతి  తిష్ఠత్తస్మిన్నపో   మాతరిశ్వా దధాతి ॥ ౪॥

ఇదానీం పరమాత్మతత్త్వముపదిశతి, “ అనేజద్” ఇత్యాదిమన్త్రద్వయేన  ।
తత్పరమాత్మస్వరూపం అనేజత్ । “ ఏజృ కమ్పనే” । lస్క़్ అకమ్పమానం
నిర్భయత్వాద్rస్క़్,
ఇతి భావః । “ ఏకం” ప్రధానమ్  । “మనసో”ఽపి “ జవీయః” వేగవత్తరమ్ ।
“ ఏనత్” పరబ్రహ్మస్వరూపం  “ దేవాః” న “ ఆప్నువత్”సాకల్యేన న వ్యజానన్ ।
lస్క़్ బ్రహ్మ  తు “పూర్వం” అనాదికాలం స్వభావతంrస్క़్, ఇతి యావత్ । “
అర్షత్ ”,
“ఋష జ్ఞానే ” సర్వం వ్యజానత్ । ఆడాగమాభావచ్ఛాన్దసః  (ఆడాగమాభావశ్ఛన్దసః ) ।
“ తద్” బ్రహ్మ  “ తిష్ఠత్ ” విద్యమానమేవ (విద్యమానేవ) సద్ “ధావతో”,
వేగేన గచ్ఛతో “ ఽన్యాన్” జనాన్ “ అత్యేతి” అతిక్రమ్య  వర్తతే ।
lస్క़్ అచిన్త్యశక్తిత్వాత్ , సర్వగతత్వాచ్చrస్క़్, ఇతి భావః । “ తస్మిన్”హరౌ
“మాతరిశ్వా”ముఖ్యవాయుః ఆసమన్తాత్ పాలయన్తీతి వ్యుత్పత్త్యా అపః కర్మాణి ।
lస్క़్ స్వప్రేరణయా  ప్రాణిభిః  క్రియమాణాని  పుణ్యకర్మాణి “ దధాతి”
సమర్పయతిrస్క़్
- ఇతి ॥ ౪॥
తదేజతి తన్నైజతి  తద్దూరే  తద్వన్తికే ।
తదన్తరస్య సర్వస్య తదు సర్వస్య బాహ్యతః ॥ ౫॥

“ తద్”ఇతి పఞ్చమ్యర్థే అవ్యయమ్ । lస్క़్ జగద్rస్క़్ ఇతి శేషః ।
తత్తస్మాత్ ప్రకృతాద్  హరేః జగద్ “ ఏజతి” బిభేతి - తత్ బ్రహ్మ  “ నైజతి ”
న బిభేతి, స్వతన్త్రత్వాద్ , ఇతి భావః । తదు తదేవ బ్రహ్మ  దూరే । lస్క़్ తదు తదేవాన్తికే
సమీపే చ, సర్వగతత్వాద్rస్క़్, ఇతి భావః । తత్ బ్రహ్మ  అస్య ప్రమితస్య  సర్వస్యాన్తః
।
lస్క़్ తదు తదేవ సర్వస్య బాహ్యతః, బహిరపి సర్వవ్యాపిత్వాద్rస్క़్, ఇతి భావః
॥ ౫॥
యస్తు సర్వాణి భూతాన్యాత్మన్యేవానుపశ్యతి ।
సర్వభూతేషు చాత్మానం తతో న విజుగుప్సతే ॥౬॥

“ తద్దూర ” ఇత్యాదౌ హరేః సర్వభూతాశ్రయతయా  సర్వభూతగతత్వముక్తమ్ ।

తజ్జ్ఞానస్య  ఫలమాహ - “యస్తు” ఇతి । “ సర్వాణి భూతాని” చిదచిదాత్మకం
సర్వం జగత్ । “ ఆత్మన్యేవ” పరమాత్మాశ్రయత్వేన  ఏవ అస్తీతి “యస్తు” “ అను”
నిస్సన్దేహం  “ పశ్యతి”జానాతి । యద్వా ఆశ్రితత్వక్రమానురోధేనేతి   “ అను”శబ్దార్థః   ।
“ సర్వభూతేషు చ ఆత్మానం” - lస్క़్ సర్వభూతేషు నియన్తృతయా స్థితం  హరింయో
అనుపశ్యతిrస్క़్, ఇత్యన్వయః । తతః పరమాత్మస్వరూపజ్ఞానిత్వాత్  హేతోర్ “ న
విజుగుప్సతే” । lస్క़్ స్వాత్మానం గోప్తుం నేచ్ఛతి, భయాభావాద్rస్క़్, ఇతి భావః
॥౬॥
ఏతమేవార్థం  వివృణోతి -

యస్మిన్సర్వాణి భూతాన్యాత్మైవాభూద్విజానతః  ।
తత్ర కో మోహః కః శోక ఏకత్వమనుపశ్యతః ॥ ౭॥

lస్క़్ యస్మిన్నాత్మని సర్వాణి భూతాని తిష్ఠన్తి  ” ఇతి శేషః । స
“ ఆత్మైవ ” తత్ర సర్వభూతేషు “ అభూత్”, lస్క़్ అనాదితో వర్తతrస్క़్ ఇత్యర్థః  ।
lస్క़్ ఏవమ్rస్క़్ ఇతి శేషః । ఏవం “ విజానతః” సర్వాధారతయా సర్వేషు
భూతేషు ఆత్మానం విశేషేణ జానతః సర్వత్ర స్థితస్య  హరేః “ ఏకత్వం”
చ “ అనుపశ్యతః”జానతః,కో మోహః కః శోకః? - న కోఽపి, ఇత్యర్థః  ॥ ౭॥
lస్క़్ భగవజ్జ్ఞానమాత్రేణ   కుతో మోహాద్యభావ?rస్క़్ ఇత్యత ఆహ -

స పర్యగాచ్ఛుక్రమకాయమవ్రణమస్నావిర  ꣳ శుద్ధమపాపవిద్ధమ్   ।
కవిర్మనీషీ పరిభూః స్వయమ్భూర్యాథాతథ్యతోఽర్థాన్  వ్యదధాచ్ఛాశ్వతీభ్యః
సమాభ్యః ॥౮॥

lస్క़్ స జ్ఞానీ  పర్యగాత్ ప్రాప్తోఽభూత్  బ్రహ్మా rస్క़్ ఇతి శేషః । lస్క़్ తావతా
కథం
శోకాద్యభావ?rస్క़్ ఇత్యతః తద్విశినష్టి , “శుక్రమ్ ” ఇత్యాదినా । lస్క़్ శుచం శోకం
రహతి త్యజతిrస్క़్, ఇతి శుక్రం  శోకరహితమ్ । “ అకాయం” లిఙ్గదేహరహితమ్  ।
“ అవ్రణం ”, “ వ్రణ  సఞ్చూర్ణన ” ఇత్యతః స్తోకో వ్రణః  । కాలేన అస్తోకత్వాదవ్రణం
నిత్యమ్ । గుణైరస్తోకత్వాద్  “ అవ్రణమ్ ” -పూర్ణమిత్యర్థః   । “ అస్నావిరమ్”
స్నావోపలక్షితసప్తధాతుమయస్థూలదేహరహితమ్  । “ శుద్ధం ” పావిత్ర్యహేతుం ,
శుద్ధత్వాదేవ
“ అపాపవిద్ధమ్ ” । తత ఏవ హేతోః పాపమూలస్థూలసూక్ష్మశరీరహీనమ్  । తత ఏవ
lస్క़్ దేహనిమిత్తశోకాదిశూన్యమ్rస్క़్,ఇతి “శుక్రమ్ ” ఇత్యుచ్యతే । ఏవమ్భూతం
హరిం

4 sanskritdocuments.org



ఈశావాస్యోపనిషది శ్రీరాఘవేన్ద్రయతివిరచితః   ఖణ్డార్థః 

“పర్యగాద్”యతోఽతః కారణాచ్ఛోకాద్యభావః । lస్క़్ ఏవమ్భూతహరిసారూప్యలక్షణాం
తద్గతిం  గతస్య శోకాద్యభావోయుక్తrస్క़్, ఇతి భావః ।
lస్క़్ నను ఏవమశరీరశ్చేత్, జగత్స్రష్టా నేతి ప్రాప్తమ్   । లోకే సదేహస్యైవ
స్రష్టృతాదర్శనాద్  rస్క़్ ఇత్యాశఙ్కాం నిరాహ - “ కవిర్” ఇతి । కవిః సర్వజ్ఞః  ।
“మనీషీ” ప్రకృత్యాదిసర్వమనసాం  ఈశితృత్వాద్ మనీషీ । ఏతేన
lస్క़్ జ్ఞానావినాభూతదేహవాన్ rస్క़్ ఇతి లభ్యతే । స చ అప్రాకృత  ఏవ, ఇతి
ప్రాగుక్తః  ।
తన్నిమిత్తశోకాద్యభావోయుక్తః । ప్రాకృతస్యైవ   తద్ధేతుత్వాత్  । lస్క़్ పరిభవతి సర్వం
వశీకరోతిrస్క़్ ఇతి “ పరిభూః” । lస్క़్ సర్వతో వరrస్క़్ ఇత్యర్థః  । lస్క़్
స్వయమేవ
పరమనపేక్ష్య భవతిrస్క़్ ఇతి “ స్వయమ్భూః” । సదాఽనన్యాశ్రయః  “ శాశ్వతీభ్యః
సమాభ్య”
ఇతి పఞ్చమీ సప్తమ్యర్థే । అనాద్యనన్తసంవత్సరేషు “యాథాతథ్యతో”యాథార్థ్యేన
వర్తమానానర్థాన్  “ వ్యదధాన్” నిర్మిమే । యాథాతథ్యత ఇత్యుక్త్యా lస్క़్
బ్రహ్మవివర్తత్వాదర్థానాం 
న తత్సృష్టౌ దేహాద్యపేక్షాrస్క़్ ఇతి చోద్యం నిరస్తమ్ । “ శాశ్వతీభ్యః సమాభ్య”
ఇత్యుక్త్యా lస్క़్ సదా దేహహీనస్యాపి సృష్టిసమయే దేహోపాదానేనాస్తు సృష్టిః rస్క़్
ఇతి చోద్యం
నిరస్తం ధ్యేయమ్ । lస్క़్ సృష్ట్యాదిప్రవాహస్య   అనాద్యనన్తకాలీనత్వాద్rస్క़్ ఇతి
॥౮॥
అన్ధం  తమః ప్రవిశన్తి   యేఽవిద్యాముపాసతే ।
తతో భూయ ఇవ తే తమో య ఉ విద్యాయాꣳ రతాః ॥౯॥

“ విజానతో”“ ఽనుపశ్యత” ఇత్యత్ర lస్క़్ యథావత్పరమాత్మజ్ఞానం
ముక్తిహేతుఃrస్క़్ ఇత్యుక్తమ్ । lస్క़్ తజ్జ్ఞానం  మిథ్యాజ్ఞాననిన్దాసముచ్చితమేవ 
ముక్తిహేతుః, న కేవలమ్rస్క़్, ఇత్యాహ - “ అన్ధం  తమ” ఇత్యాదిమన్త్రత్రయేణ   ।
తత్ర తావద్యథావజ్జ్ఞానస్యేవ  అన్యథాజ్ఞాననిన్దనస్య   ఆవశ్యకత్వోపపాదనాయ
అన్యథాజ్ఞానస్య  ప్రాగుక్తమసుర్యలోకసాధనత్వమనూద్య  అన్యథాజ్ఞానానిన్దనస్య 
తతోఽధికానర్థహేతుత్వమాద్యేన  మన్త్రేణోచ్యతే  । అత్ర “ అవిద్యా”శబ్దేన
విద్యావిరోధిమిథ్యాజ్ఞానవాచినా  తద్విషయో అన్యథాప్రకారో  గ్రాహ్యః  । తథా చ
అవిద్యాం యథావదాకారాదన్యథాకారం “ ఉపాసతే”ధ్యాయన్తి యే, తే “ అన్ధం  తమః

ప్రవిశన్తి  ” - ఇత్యుక్తానువాదః । “యే” “ విద్యాయాం” “ ఉ” తత్త్వజ్ఞాన
ఏవ “ రతాః”మిథ్యాజ్ఞాననిన్దకా   ఇత్యేవకారార్థః  । తే తతో మిథ్యాజ్ఞానిప్రాప్య 
తమసో “భూయ” అధికం తమః । “ ఇవ”శబ్దస్య  “ వ్యక్తమ్ ” ఇత్యర్థః  ।
lస్క़్ అసంశయమ్rస్క़్ ఇతి యావత్ । “ ప్రవిశన్తి  ” ఇత్యన్వయః ॥౯॥
lస్క़్ న కేవలం విపక్షే అనర్థప్రాప్తేరేవ    సమ్యగ్జ్ఞానాసమ్యగ్జ్ఞాననిన్దనయోః  
కార్యత్వం,కిన్తుమోక్షఫలస్యాంశతః ఉభయసాధ్యత్వాదపి ద్వయోఃకార్యత్వమ్rస్క़్,
ఇత్యాహుః -
అన్యదేవాహుర్విద్యయాఽన్యదాహురవిద్యయా ।
ఇతి శుశ్రుమ  ధీరాణాం యే నస్తద్విచచక్షిరే ॥ ౧౦॥

“ విద్యయా” తత్త్వజ్ఞానేన  “ అన్యదేవ”మోక్షైకదేశరూపం ఫలం ప్రాప్యమాహుః
వృద్ధాః  । “ అవిద్యయా” - lస్క़్ అన్యథాజ్ఞాననిన్దయా   చrస్క़్, ఇతియావత్ ।
“ అన్యదేవ”మోక్షైకదేశలక్షణం ఫలం ప్రాప్యమాహుః  వృద్ధాః  । “ ఇతి”
ఇత్యేవం వృద్ధవచనసమ్మతియుక్తం  వచనం ధీరాణాం ధీమతాం (శ్రీమతాం ) సకాశాత్
“ శుశ్రుమ ” శ్రుతవన్తః  స్మ । “యే” “ ధీరా” “నో”ఽస్మాకం మోక్షసాధనం
“ విచచక్షిరే” వ్యాచచక్షిరే । lస్క़్ అతో ద్వయమపి ఆవశ్యకమ్rస్క़్ ఇతి భావః
॥ ౧౦॥
ఏతన్మన్త్రార్థమేవ   వ్యక్తమాహ  -

విద్యాం చావిద్యాం చ యస్తద్వేదోభయꣳ సహ ।
అవిద్యయా మృత్యుం తీర్త్వా విద్యయాఽమృతమశ్నుతే ॥ ౧౧॥

“ విద్యామ్” విష్ణుయాథాత్మ్యజ్ఞానమ్   । “ అవిద్యామ్”మిథ్యాజ్ఞాననిన్దనమ్   ।
“ చ”శబ్దావితరేతరయోగే  । lస్క़్ సహ ఏకపురుషార్థహేతుత్వేన  తదుభయం
యో వేద, సrస్క़్ ఇతి శేషః । “ అవిద్యయా” అన్యథాజ్ఞాననిన్దయా   “మృత్యుం”
దుఃఖాజ్ఞానాద్యనిష్టం   “ తీర్త్వా”, “ విద్యయా” విష్ణుయాథాత్మ్యజ్ఞానేన 
“ అమృతం” ఆనన్దానుభవలక్షణం  మోక్షైకదేశం, “ అశ్నుతే”ప్రాప్నోతి  ।
lస్క़్ అనిష్టనివృత్తేర్మిథ్యాజ్ఞాననిన్దనసామర్థ్యలభ్యత్వాత్      ఆనన్దానుభవస్య
చ తత్త్వజ్ఞానసామర్థ్యలభ్యత్వాత్   దలద్వయయుక్తమోక్షప్రాప్తయే  , ద్వయమపి
ఆవశ్యకమేవrస్క़్,
ఇత్యుక్తం భవతి ॥ ౧౧॥
అన్ధం  తమః ప్రవిశన్తి   యేఽసమ్భూతిముపాసతే ।

తతో భూయ ఇవ తే తమో య ఉ సమ్భూత్యాꣳ రతాః ॥ ౧౨॥
lస్క़్ మిథ్యాజ్ఞానమనర్థహేతుః   తత్త్వజ్ఞానమేవ  ముక్తిహేతుఃrస్క़్, ఇతి ప్రాగుక్తస్య
వివరణం “ అన్ధం  తమః” ఇత్యుత్తరమన్త్రత్రయేణ   క్రియతే  । తత్రాద్యస్య
అయమర్థః  । “ అసమ్భూతిం” జగత్సృష్టేరకర్తారం  lస్క़్ సృష్టికర్తా  నrస్క़్
ఇత్యుపాసతే,
ఇత్యర్థః  । “ సమ్భూత్యామ్” - “ ఉ”శబ్ద ఏవార్థో అనేనాన్వేతి । “ సమ్భూత్యామ్”
“ ఉ” సృష్టికర్తృత్వ   ఏవ రతాః । lస్క़్ భగవాన్ సృష్టికర్తైవ  , న సంహారకర్తాrస్క़్,
ఇత్యుపాసత ఇత్యర్థః  । ప్రాగ్వదేవ  అవశిష్టస్యార్థో  ధ్యేయః (జ్ఞేయః ) ॥ ౧౨॥
lస్క़్ న కేవలం విపక్షే అనర్థసత్త్వాదేవ  సృష్టిసంహారయోః  కర్తృత్వం హరేర్జ్ఞేయం ,
కిన్తు దలద్వయయుక్తమోక్షోపయోగిత్వాదపిrస్క़్, ఇత్యాహ -

అన్యదేవాహుః సమ్భవాదన్యదాహురసమ్భవాత్ ।
ఇతి శుశ్రుమ  ధీరాణాం యే నస్తద్విచచక్షిరే ॥ ౧౩॥

“ సమ్భవాత్”హరేః సృష్టికర్తృత్వజ్ఞానాత్   , “ అసమ్భవాత్”
సంహారకర్తృత్వజ్ఞానత్ , ఇత్యర్థః  । శిష్టం  ప్రాగ్వత్  జ్ఞేయమ్  ॥ ౧౩॥
ఏతన్మన్త్రార్థమేవ   వ్యక్తమాహ  -

సమ్భూతిం చ వినాశం చ యస్తద్వేదోభయꣳ సహ ।
వినాశేన మృత్యుం తీర్త్వా సమ్భూత్యాఽమృతమశ్నుతే ॥ ౧౪॥ ౧॥

“ సమ్భూతిమ్” సృష్టికర్తృత్వం  , “ వినాశం” జగత్సంహారకర్తృత్వం,
శిష్టం  ప్రాగ్వత్  । lస్క़్ సృష్టి ఉపలక్షితానన్తగుణాత్మకత్వజ్ఞానాదానన్దానుభవః 
వినాశకర్తృత్వజ్ఞానాత్  అఖిలక్లేశనివృత్తిరితి  ఉభయరూపమోక్షాయ
ఉభయజ్ఞానమావశ్యకమ్ rస్క़్, ఇతి భావః ॥ ౧౪॥ ౧॥
హిరణ్మయేన పాత్రేణ  సత్యస్యాపిహితం ముఖమ్ ।
తత్ త్వం పూషన్నపావృణు సత్యధర్మాయ దృష్టయే  ॥ ౧౫॥

ఏవమాద్యమన్త్రద్వయేనోక్తదిశా  ప్రాప్తాధికారం  శిష్యం ప్రతి  “ అనేజదేకమ్”
ఇత్యాదినా భగవత్స్వరూపం నిరూప్య, “యస్తు సర్వాణి” ఇత్యాదిసార్ధమన్త్రద్వయేన 
తత్సాక్షాత్కారోమోక్షహేతురిత్యుక్తమ్ । lస్క़్ స చ సాక్షాత్కారో న శ్రవణాదిమాత్రేణ  ,

కిన్తు ఈశ్వరప్రసాదేన  భవతీత్యతో అనుష్ఠితశ్రవణాదికేనాపి   తత్సాక్షాత్కారార్థం
భగవత్ప్రార్థనం  కార్యమ్rస్క़్, ఇతి భావేన ప్రార్థనాప్రకారమాహ    - “హిరణ్మయేన”
ఇత్యాదినా “ స్మర” ఇత్యన్తేన గ్రన్థేన   ।

హిరణ్మయమివ “హిరణ్మయమ్”జ్యోతిర్మయమ్ । lస్క़్ పిబతి రసాన్ త్రాయతే
జగద్rస్క़్
ఇతి చ “పాత్రమ్ ” । తేన “హిరణ్మయేన పాత్రేణ ”సూర్యమణ్డలేన  “ సత్యస్య”
సద్గుణపూర్ణస్య   సూర్యమణ్డలస్థస్య   తవ “ముఖమ్” । ఉపలక్షణం చైతత్  । వపుః
సర్వదా “ అపిహితం” అస్తి । హే “పూషన్”పూర్ణ , “ పుష పుష్టౌ ” ఇతి ధాతోః ।
తద్వపుః “ త్వం” “ సత్యధర్మాయ” lస్క़్ సత్యం భగవన్తం హృదయే
ధారయతిrస్క़్ ఇతి
వ్యుత్పత్త్యా త్వద్ధ్యానాదిమతే  భక్తాయ మహ్యం “ దృష్టయే ”మమ త్వద్దర్శనార్థం 
“ అపావృణు”,అపగతావరణం కురు ॥ ౧౫॥
పూషన్నేకర్షే యమ సూర్య ప్రాజాపత్య  వ్యూహ రశ్మీన్ ।
సమూహ తేజః యత్ తే రూపం కల్యాణతమం తత్ తే పశ్యామి ॥ ౧౬॥

హే “పూషన్”,పూర్ణ , “ ఏకర్షే ” సర్వవిషయకత్వాదినా ప్రధానజ్ఞానవత్త్వహేతునా 
“ ఏకర్షి ”శబ్దవాచ్యః  సన్ ఏకర్ష్యాఖ్యమునిస్థ  । “యమ” సర్వనియామకతయా
“యమ”శబ్దవాచ్యః  సన్యమాన్తర్గత  । సూరిభిః ప్రాప్యత్వహేతునా , “సూర్య”శబ్దవాచ్యః
సన్ సూర్యాన్తర్గత  । “ప్రాజాపత్య ” ప్రజాపతేః  హిరణ్యగర్భస్య విశేషేణ ప్రాప్యతయా
“ప్రాజాపత్య ”శబ్దవాచ్య  । “ రశ్మీన్”మదీయం స్వరూపజ్ఞానం  “వ్యూహ” విస్తారయ ।
“ తేజో”బాహ్యజ్ఞానం  చ “ సమూహ” విస్తారయ - ఇత్యర్థః  । “ తేజ” ఇతి
స్వరూపజ్ఞానమ్  । “ రశ్మీన్” ఇతి బాహ్యజ్ఞానం  వా ।
తథా చ “యత్తేరూపం కల్యాణతమం” తద్రూపం  తే ప్రసాదాదహం  “ పశ్యామి”, ఇతి
ఆదిత్యరశ్మ్యాదీనాం అపగమనాదినా తదన్తర్గతప్రతీత్యసమ్భవాత్   ఆదిత్యరశ్మ్యాదివిషయం
వ్యాఖ్యానమయుక్తమ్ ॥ ౧౬॥
lస్క़్ సర్వజీవోత్తమముఖ్యవాయురూపప్రతీకస్థిత్యాదిజ్ఞానం    ఆవశ్యకమ్rస్క़్, ఇతి
భావేన తత్ స్థిత్యాదికమాహ  -

యోఽసావసౌ పురుషః సోఽహమస్మి ॥ ౧౭॥
“యోఽసౌ” - lస్క़్ ప్రసిద్ధోఽసౌ   ముఖ్యప్రాణే  స్థిత rస్క़్ ఇతి శేషః ।
lస్క़్ సోఽహేయత్వాత్ “ అహమ్”ఇత్యుక్తః సదాఽస్తిత్వేన మేయత్వహేతునా
“ అస్మి”ఇతి తిఙ్ప్రతిరూపకావ్యయపదవాచ్యః తం పశ్యామిrస్క़్ - ఇత్యర్థః  ।
యద్వా “అసావసౌ” ఇతి ద్వయమపి ప్రథమాన్తమేవ  । వీప్సాయాం ద్విరుక్తిః । పూర్వం
పూషాదిశబ్దైరుపలక్షణతయా  ప్రాణాద్యనేకప్రతీకస్థత్వం    విష్ణోరుక్తమ్  । తత్ర
భేదశఙ్కాయాం “యోఽసౌ” ఇతి వాక్యముచ్యతే । “యోఽసావసౌ పురుషః”

ప్రాణాద్యనేక (పూషాద్యనేక)ప్రతీకేషు  స్థితః  “సోఽహమస్మి” -మదన్తర్యామితయా
అస్తి, ఇత్యర్థః  । lస్క़్ సర్వప్రతీకేషు  మయి చ స్థిత  ఏక ఏవrస్క़్, ఇతి ఫలితోఽర్థః
।
“ అహం”పదస్య ప్రత్యగాత్మం  జీవాన్తర్యామిణి ముఖ్యతయా తత్సమభివ్యాహారాద్
“ అస్మి” ఇతి ఉత్తమపురుషప్రయోగోఽపి  సాధురేవ, ఇతి జ్ఞేయమ్  ॥ ౧౭॥
lస్క़్ నను పరమేశ్వరస్య యత్కల్యాణరూపత్వముక్తం యచ్చ “సోఽహమస్మి” ఇతి
జీవాన్తర్గతస్య  నిత్యాస్తిత్వముక్తం, తన్న యుక్తమ్ । దేహనాశస్య ప్రత్యక్షాదిసిద్ధతయా  ,

తదన్తర్గతస్య  జీవస్యేవ మరణాద్యవశ్యమ్భావాద్rస్క़్, ఇత్యాశఙ్కాం కైముత్యేన
నిరాహ -

వాయురనిలమమృతమథేదం భస్మాంతꣳ శరీరమ్ ॥ ౧౮॥
యద్యపి “ ఇదం” “ శరీరం” “ భస్మాన్తం”, తథాపి తదన్తర్గతస్య  హరేః న
మరణాదిదోషప్రసక్తిః   । కుతః? “ అనిలమ్” - lస్క़్ అః బ్రహ్మైవ   నిలం
నిలయనం ఆశ్రయో  యస్య సోఽనిలఃrస్క़్ । lస్క़్ పరమేశ్వరాశ్రితో  వాయురపి
యదాఽమృతః నిత్యః,అథ తదా పరమేశ్వరోఽమృత ఇతి కిము వక్తవ్యమ్?rస్క़్
- ఇత్యర్థః  । “ అనిల”“ అమృత”పదయోః లిఙ్గవ్యత్యయో  జ్ఞేయః  ।
వాయోరమృతత్వం నిత్యజ్ఞానత్వేన  జ్ఞేయమ్ , “ అతిరోహితవిజ్ఞానాద్  వాయురపి
అమృతః స్మృతః” ఇత్యుక్తేః । “ ఏతేన మాతరిశ్వా వ్యాఖ్యాతః”
(బ్ర .సూ.౨.౩.౮) ఇత్యత్ర భాష్యాదౌ తథా నిర్ణయాచ్చ  - ఇతి ॥ ౧౮॥
అథ ప్రణవప్రతీకం   ప్రార్థయతే   -

ఓం క్రతో  స్మర కృతꣳ స్మర ।
ఓం క్రతో  స్మర కృతꣳ స్మర ॥ ౧౯॥

ఓతత్వాదిగుణయుక్తతయా “ ఓం”ఇత్యుచ్యమాన “ క్రతో ”జ్ఞానరూపహరే  ।
lస్క़్ మామ్rస్క़్ ఇతి శేషః । “ స్మర” అనుగృహాణ । “ కృతం”మదీయం
ధ్యానాదికం కర్మ “ స్మర” । lస్క़్ ధ్యానాదినా మయా కృతేన మయి
అనుగ్రహోన్ముఖో
భవrస్క़్, ఇత్యర్థః  । నిత్యజ్ఞప్తిస్వరూపస్య   సంస్కారజన్యస్మరణాయోగాత్ ।
అభ్యాసః
తాత్పర్యార్థః  ॥ ౧౯॥
lస్క़్ కృతశ్రవణాదినా  పురుషేణ సాక్షాత్కారార్థం  హరేః ప్రార్థనం   కార్యమ్rస్క़్,

ఇత్యతః తత్ప్రకారం “ హిరణ్మయేన” ఇత్యాదినోక్త్వా అధునా lస్క़్
ప్రాప్తసాక్షాత్త్కారేణాపి 
పుంసా మోక్షార్థం  భగవదుపాసనం కార్యమ్rస్క़్ ఇతి భావేన అగ్నిప్రతీకస్థ
భగవత్ప్రార్థనాప్రకారమాహ   -

అగ్నే నయ సుపథా రాయే అస్మాన్ విశ్వాని దేవ వయునాని విద్వాన్ ।
యుయోధ్యస్మజ్జుహురాణమేనో భూయిష్ఠాం  తే నమౌక్తిం విధేమ ॥౨౦॥౨॥

lస్క़్ అఙ్గం  దేహం గుణభూతం జగద్వా నయతి ప్రేరయతి rస్క़్ ఇతి వ్యుత్పత్త్యా
“ అగ్ని”పదముఖ్యార్థః  సన్ అగ్నౌ విద్యమానహరే । “ అస్మాన్”
“సుపథా” పునరావృత్తిహీనార్చిరాదిమార్గేణ  “రాయే”మోక్షాఖ్యవిత్తాయ “ నయ” ।
కుతః? lస్క़్ హే దేవ అస్మదనుష్ఠితాని  విశ్వాని సమ్పూర్ణాని  మోక్షాయ
పర్యాప్తానిrస్క़్ ఇతి యావత్ ।
“ వయునాని” జ్ఞానాని  భవాన్ “ విద్వాన్” వేద । lస్క़్ ప్రారబ్ధకర్మయుక్తస్య   కథం
మోక్ష?rస్క़్,
ఇత్యత ఉక్తం, “యుయోధి” ఇతి । “ అస్మాన్” ఇత్యత్రాపి  అనుషజ్యతే । “ అస్మాన్”
“జుహురాణం”అల్పాన్ కుర్వత్సంసారే పరివర్తయదితియావత్ । lస్క़్ ఏనః పాపం
అనిష్టం  కర్మrస్క़్ ఇతి యావత్ । “ అస్మత్” అస్మత్తః “యుయోధి” వియోజయ
।
“ యుయు వియోగే” ఇతి ధాతోర్లుగ్వికరణమ్  । వయం తు “ తే” తుభ్యం “
భూయిష్ఠాం ”
భక్తిజ్ఞానోపేతాం  “ నమ ఉక్తిం” నమ ఇత్యుక్తిం “ విధేమ” కుర్మః । lస్క़్ న తు తత్
ప్రతికర్తుం  శక్నుమrస్క़్ - ఇతి ॥౨౦॥౨॥
సమస్తగుణపూర్ణాయ  దోషదూరాయ విష్ణవే  ।
నమః శ్రీప్రాణనాథాయ   భక్తాభీష్టప్రదాయినే   ॥
ఈషావాస్యోపనిషదో భాష్యాద్యుక్తార్థసఙ్గ్రహః   ।
రాఘవేన్ద్రేణ  యతినా కృతోఽయం శిష్యయాఞ్చయా ॥

ఇతి శ్రీరాఘవేన్ద్రయతివిరచితః   శ్రీమదీశావాస్యోపనిషత్ఖణ్డార్థః     సమాప్తః

॥భారతీరమణముఖ్యప్రాణాన్తర్గత   శ్రీకృష్ణార్పణమస్తు  ॥

